
[᭓᭔ 34B]

᭓᭔

ᬢ᭄᭞ᬗᭂᬤᬲ᭄ᬭᬳᬶᬦᬧ᭄ᬭᬤᬂ᭞ᬓᬢᬸᬓᬤᬾᬢᭂᬤᬸᬦ᭄᭞ᬤᬳᬢᬭᬸᬡᬫᭂᬕᬤᬂ᭞ᬧᭀᬮᬶᬄᬢᬤᬄ᭞ᬳᬸᬩᬬᬦᬾᬲᬵᬫ᭄ᬧᬸᬦ᭄ᬧᬲ᭄ᬢᬶ᭞ᬓᬧᬜ᭄ᬘᭀᬭᬦᬾᬫᬲᬶᬭᬫ᭄᭟ᬓᬦ᭄ᬢᬸᬦ᭄ᬯᭂᬗᬶᬲᬵᬫ᭄ᬧᬸᬦ᭄ᬕᭂᬦ᭄ᬤᬂᬕᭂᬦ᭄ᬤᬶᬂ᭞ᬫᬲᬯᬗᬦ᭄᭞ᬥᬹᬄᬭᬢᬸᬫᬵᬲ᭄ᬫᬶᬭᬄ᭞ᬳᬾᬮᬶᬗᬂᬓᬸᬤᬚᬜ᭄ᬚᬶᬦᬾ᭞ᬧᭂ

ᬘᬓ᭄ᬲᬵᬫ᭄ᬧᬸᬦ᭄ᬲᬸᬫᬗ᭄ᬕᬸᬧ᭄᭞ᬜᬓ᭄ᬓᭀᬦᬾᬫᬢᬮᬶᬩᭂᬲᬶ᭞ᬗᬦ᭄ᬢᬾᬦ᭄ᬦᬢᬩ᭄ᬩᬬᬸᬯᬦ᭄᭞ᬩᬋᬂᬫᬲᬫᬬᬸᬢ᭄᭞ᬤᭀᬂᬓᬸᬤᬫᬢᬮᬶᬦ᭄ᬓᬨᬮ᭄᭞ᬢᬶᬢ᭄ᬬᬂᬘᬂᬘᬂ᭞ᬓᬦ᭄ᬢᬶᬫᬤᬫᬃᬤᬶᬮᬗᬶᬢ᭄᭞ᬩᬸᬮᬦᬦ᭄ᬓᭂᬜᭂᬮ᭄ᬗᬦ᭄ᬢᭀᬲᬂ᭟ᬲᬦᬾᬤᭂᬳᬫᬲᬳᬸᬃᬜᭂᬧᭂᬢᬶᬦ᭄᭞ᬦᬾᬢ᭠

ᬭᬸᬡ᭞ᬗᬸᬤᬤᬤᬶᬧᭀᬗᬄ᭞ᬢᬶᬤᭀᬂᬚᬗ᭄ᬓᬬᬦ᭄ᬫᬸᬜᬶᬦᬾ᭞ᬩᭂᬮᬸᬲ᭄ᬳᬶᬮᬂᬤᭀᬂᬗᭂᬢᬸᬄ᭞ᬗᬮᭀᬓᬂᬢᬳᬾᬦ᭄ᬫᬚ᭠ᬜ᭄ᬚᬶ᭞ᬮᬯᬃᬕᭂᬭᬂᬜᬕᭂᬭᬂ᭞ᬤᬓᬶᬦ᭄ᬓᬸᬧᬶᬂᬳᬶᬮᬸ᭞ᬢ᭄ᬯᬭᬢᬳᬾᬦ᭄ᬫᬲᭀᬘᬧᬦ᭄᭞ᬳᬘᭂᬧᬶᬓᬦ᭄᭞ᬓᬮᬶᬂᬓᬾᬮᬓᬃᬜᬗ᭄ᬕᬸᬧᬶᬦ᭄᭞ᬚᭂᬮᬾ᭠

ᬫᭂᬮᬄᬫᬓᬭᭀᬦᬦ᭄᭟ᬦᬄᬤᭂᬧᬂᬲᬸᬩᬤᭂᬳᬧᬤᬶᬤᬶ᭞ᬓᬦ᭄ᬢᬶᬯᭂᬓᬲ᭄᭞ᬮᬓᬃᬧᬢᬶᬍᬲᬂ᭞ᬩᬦ᭄ᬢ᭄ᬯᬭᬘᬸᬫ᭄ᬧᬸᬳᬶᬥᭂᬧᬾ᭞ᬕᬸᬮᬜᬯᬦ᭄ᬫᬫᬤᬸ᭞ᬗᬸᬤᬗᬮᬶᬄᬳᬦᬓ᭄ᬫ᭄ᬯᬦᬶ᭞ᬲᬸᬩᬦᬫ᭄ᬧᬶᬂᬕᬕᬾᬮᬦ᭄᭞ᬫᬾᬄᬮᬓᬃᬓᬍᬩᬸ᭞ᬦᬸᬫ᭄ᬧᬗᬶᬦ᭄ᬧ᭄ᬭᬳᬸᬦᬾᬲᬭᬢ᭄᭞

᭓᭕

ᬲᬸᬩᬢᬯᬂ᭞ᬦᬾᬫᬦᬶᬲ᭄ᬫᬸᬮᬫᬦᬲᬶᬦ᭄᭞ᬦᬸᬓᬾᬳᬜᬸᬤ᭄ᬧᬢᬶᬕᬩᬕ᭄᭟ᬓᬤᬶᬧᬜ᭄ᬚᬂᬬᬦᬸᬘᬧᬂᬲᬫᬶ᭞ᬯᬯᬗ᭄ᬲᬮ᭠ᬦ᭄᭞ᬤᭂᬳᬮᬦ᭄ᬢᬭᬸᬡ᭞ᬲᬮᬶᬂᬢᬶᬫ᭄ᬩᬮ᭄ᬧᬲᬳᬸᬭᬾ᭞ᬫᬗ᭄ᬓᬶᬦ᭄ᬫᬮᬶᬄᬓᬯᬸᬯᬸᬲ᭄᭞ᬭᬶᬂᬧᬤᬸᬓ᭄ᬯᬦ᭄ᬭᬵᬚᬧᬸᬢ᭄ᬭᬶ᭞ᬲᬵᬫ᭄ᬧᬸᬦ᭄ᬳᬶᬤᬫᬫᬵᬃᬕ᭄ᬕ᭞ᬫᬩ

ᬜᬸᬧᬶᬦᬭᬸᬄ᭞ᬓᬩᬾᬚᬶᬮᬸᬗ᭄ᬳᬫᬲᬶᬭᬫ᭄᭞ᬫᬳᬶᬭᬶᬗᬦ᭄᭞ᬫᬥᬾᬲᭂᬓᬃᬜᭀᬫᬦ᭄ᬲᬭᬶ᭞ᬲᬃᬯ᭄ᬯᬶᬜᬸᬳᬸᬦ᭄ᬬᬾᬄᬓᬸᬫ᭄ᬓᬸᬫᬦ᭄᭟ᬓᬵᬫᬚᬬᬲᬓᬾᬂᬧᬸᬗ᭄ᬓᬸᬃᬗᬶᬭᬶᬂ᭞ᬫᬓ᭄ᬢᬧ᭄ᬭᬓ᭄ᬧᬓ᭄᭞ᬲᬸᬦ᭄ᬤᬶᬄᬫᬓᭀᬩᬭᬦ᭄᭞ᬓᬦ᭄ᬢᬸᬦ᭄ᬯᭂᬗᬶᬧᬫᬵᬃᬕ᭄ᬕᬶᬦᬾ᭞ᬢᭂᬤᬸᬦ᭄ᬓᬗᬶ᭠

ᬦ᭄ᬗᬭᬸᬭᬸᬂ᭞ᬓᬶᬮᬓᬶᬮᬸᬓ᭄ᬦᬸᬯᬸᬢ᭄ᬳᬩᬶᬂ᭞ᬳᬦ᭄ᬢᬸᬓ᭄ᬭᬸᬗ᭄ᬓᬫᬮᭀᬦᬦ᭄᭞ᬢᬓᬸᬢ᭄ᬲᬶᬂᬜᬮᬩᬸᬄ᭞ᬫᬥᬾᬲᭂᬓᬃᬦᬤᬓ᭄ᬲᬭ᭞ᬫᬤᬤᬬᬦ᭄᭞ᬓᬭᬕ᭄ᬓᬶᬭᬶᬕ᭄ᬢᭀᬮᬄᬢᭀᬮᬶᬄ᭞ᬫᭂᬍᬤ᭄ᬫᬓᬶᬢᬫᬤᬦ᭄ᬤᬦ᭄᭟ᬲᬋᬂᬓᬵᬫᬚᬬᬓᬦ᭄ᬢᬸᬦ᭄ᬤᭀᬭᬶ᭞ᬧᬓᬵᬮᬶᬳ᭠

ᬦ᭄᭞ᬲᬸᬦ᭄ᬤᬶᬳᬾᬓᬸᬘᭂᬓᬂ᭞ᬫᬧᬶᬮᬩᬸᬄᬩᬦ᭄ᬩᭂᬮᬶᬕᬾ᭞ᬗᬭᭀᬤ᭄ᬓᭀᬘᬧ᭄ᬓᬢᬜ᭄ᬚᬸᬂ᭞ᬤᭂᬓᬲ᭄ᬤᭂᬓᭂᬲ᭄ᬲᬭᬸᬗᬦ᭄ᬢᬶ᭞ᬓᬵᬫᬚᬬᬦᭂᬲᭂᬓᬂ᭞ᬜᭂᬮᬧᬂᬫᬓᬧ᭄ᬮᬸᬕ᭄᭞ᬫᬕᭂᬮᬸᬢ᭄ᬲᬕᬾᬢ᭄ᬫᬤᬶᬫᬦ᭄᭞ᬗᭀᬜᬂᬍᬕ᭞ᬫᬥᬾᬲᭂᬓᬃᬗᬋᬋᬗᬶᬄ᭞ᬗᭂᬮᬸᬢ᭄ᬩᬳᭀᬂ











[image: ]

[image: ]

Kapolihang saking "https://ban.wikisource.org/w/index.php?title=Kaca:Bali-lontar-gaguritan-dukuh-suladri-02-250ppi.pdf/35&oldid=32405"


				
			

			
			

		
		
		  
  	
  		 
 
  		
  				Kaping untat kauhin ring 23 Juli 2021, galah 22.53
  		
  		 
 
  	

  
	
			
			
	    Basa

	    
	        

	        

	        Kaca puniki nénten kasedia ring basa tiosan.

	    
	
	[image: Wikisource]



				 Kaca puniki kaping untat kauah ri tatkala  22.53, 23 Juli 2021
	Daging kasayagayang ring sor CC BY-SA 4.0 ritatkala nénten wénten uahan.



				Awig-awig indik data praragan
	Indik Wikisource
	Tulak
	Kode Étik
	Juru nglimbakang
	Statistik
	Parnyataan kuki
	Katentuan pawigunaan
	Désktop



			

		
			








